KORKOM produsente en agente inligtingsdag

(Artikel en foto’s: Suretha Deetlefs)


Altesaam 112 rolspelers in die aartappel- en uie bedrywe het die inligtingsdag van KORKOM op 20 Januareie 2010 bygewoon. Peter Matthews van Kaapstad mark, het tydens die geleentheid die produsente bedank vir hul ondersteuning aan die mark en elkeen teenwoordig die versekering gegee dat dit vir Kaapstad mark ‘n voorreg is om met die produsente uit die Ceres gebied besigheid te doen.

Gasspreker: Dr Johan van Deventer
Dr Johan van Deventer van Freshmark was die gasspreker tydens die geleentheid. Hy het melding gemaak daarvan dat hy reeds 20 jaar lank in die varsprodukbedryf aktief is en kan getuig daarvan dat, hoewel sake soos bemarking aansienlik verander het, het ander belangrike aspekte onveranderd gebly. Enkele van hierdie aspekte is:

· Eerlikheid/Integriteit (“Truth and Trust”)

· Besigheid bo die tafel

· Inligting moet gedeel word
· Bou van verhoudings

· Produkkwaliteit

· Dienslewering

· Ken mekaar
Wat die toekoms en gepaardgaande uitdagings betref, het Van Deventer verwys na die AC Nielsen syfers. Hiervolgens was die gemiddelde 2002 en 2006 huishouding-inkomste persentasie soos volg verdeel:





2002


2006

R7,000 en opwaards

13%


18%

R2,500 – R6,999

21%


23%

R900 – R2,499

33%


34%

0 – R899


33%


26%

Die ‘boonste’ deel word al sterker en belangriker. Van 13% na 18% verdien bo R7,000 p m. (Dit is 2 miljoen mense.) Die ‘2de hoogste deel’ kry 1 miljoen mense by. In hierdie inkomstegroep (R2,500 – R7,000 p m) word ‘n baie groot persentasie op voedsel bestee, naamlik 30/40%. Rykes bestee net sowat 3% - 10% van die maandelikse inkomste aan voedsel. 

Dr Van Deventer vra die vrae: “Waar lê die mark?” en ”Vir wie wil jy produseer?”

Dit is belangrik vir die produsent dat sy bemarker die produk effektief en met sukses tot by die verbruikers neem. Hy verwys na statistieke/feite:

In 1960 was blankes se inkomste 70% van die totale inkomste in SA; in 2007 is dit 43%. Swart mense se inkomste groei van 22,5% na 42%. Tussen 9 – 13 miljoen mense verdien tussen R2,400 tot R18,600 per maand. Ongeveer 50% van die bevolking in SA verdien ‘n inkomste van R14,000 + per maand. Twee derdes van die hoë inkomste groepe woon in die Wes-Kaap en Gauteng.

“Met bogenoemde feite ingedagte beteken dit dat daar ‘n baie sterk opkomende mark is wat ‘n voorkeur aan vars groente en vrugte het,” het hy gesê. Vandag se verbruiker verwag ook:

· ‘n verskeidenheid/keuses
·  gerief, byvoorbeeld appels en uie per variëteit of per gebruik

·  vars (“sell-by date”) 

·  is gesteld op voedselveiligheid
Ten slotte het Van Deventer gesê dat die varsproduktebedryf die regte bedryf is vir diegene met ‘n passie daarvoor. Hy het produsente aangemoeding om saam te staan en om moeite met bemarking te doen en kennis aangaande bemarking te bekom. 
Bemarkingssituasie: Mark du Plessis
Mark du Plessis het die Sandveld, sowel as die landswye, aartappelbemarkingssituasie geskets. Bo en behalwe dat hy die vooruitsigte vir 2010 uiteemgesit het, het hy verwys na die resessie van 2009 en gemeld dat dit die jaar met die heel hoogste voedselpryse was en met die heel hoogste produksiekoste. Hy het beklemtoon dat, met verwysing na statistiek van die afgelope drie jaar, is dit duidelik dat die verbruiker bereid om meer te betaal vir aartappels – en selfs nóg meer vir uie. Du Plessis verwys na marknavorsing wat Pieter van Zyl gedoen het, en vergelyk die prys van hondekos (die goedkoopste is R8,37/kg en die duurste R28,33/kg) met die prys van aartappels (R8,99/kg) en uie (R4,99/kg).
Hy het ook terugvoering gegee oor tendense op munisipale markte. Die aanplantings vir 2010 dui op ±4000 hektaar meer as 2009, grootendeels vir die prosesseringsmark en ‘n gemiddelde prys tussen R27 en R29 per sakkie. Die Sandveld en Oos-Vrystaat beïnvloed Ceres se bemarking en pryse. Die voorspelling is dat pryse Maartmaand moontlik onder druk kan wees vir Ceres.

Du Plessis verwys na Aartappels Suid-Afrika se Bemarking- en Produkpromosie aksies, naamlik:

· Aandui van verskillende cultivars op sakkies word geloods teen die einde van Maart. Dit is nie verpligtend vir cultivareienaars nie. 
· Markagente Prestasie Evaluasie – om erkenning te gee aan die top markagente, om die kwaliteit van markagente te bevorder en om die mark as plek van besigheid te bevorder. Daar word beoog om elke twee jaar ‘n markagent van die jaar aan te wys. Die moontlikheid bestaan om beoordeling in drie katagorië te doen volgens die grootte van agentskappe.
· Aartappeluitvoerderswerkwinkel vir pakhuisbestuurders. 

· Potatowise Academy te stig vir straatsmouse. Sluit drie vlakke in naamlik cultivarinligting, besigheidsbestuur en finansiële bestuur. 
· 2010 Sokker Wêreldbeker se moontlike impak op aartappelverkope: Voorspel ‘n verhoging van ±9% in verbruik van die produk.
Ceres streeksinligting
Terwyl Charl le Roux en Rossouw Cilliè belangrike inligting aangaande uie met die groep gedeel het, het Lewellyn de Kock die volgende inligting aangaande die Ceres streek se aartappelproduksie bekend gemaak:

· Aartappelaanplantings die afgelope vyf jaar was 959.75 hektaar; vir die 2010-seisoen is 62.25 hektaar meer as vorige seisoen geplant.

· Bemarkingsverspreiding oor die afgelope vyf jaar en die gevolglike projeksie vir 2010 is soos volg:

· Opbrengs

4,911,863 sakkies

· Nasionale markte
1,620,420 sakkies
· Direkte verkope
725,393 sakkies
· Prosessering

1,685,500 sakkies
· Uitvoere

259,550 sakkies
· Moere


621,000 sakkies
· Gemiddelde t/ha
51.17 t/ha
Ceres en Sandveld se projeksie bemarking na Kaapstad mark:
· Maand

Ceres


Sandveld

Totaal

· Januarie
28,000


750,000

778,000

· Februarie
142,840

730,000

872,840

· Maart

473,200

650,000

1,123,200

· April

485,530

500,000

985,530

Februarie 43,000 sakkies per dag; Maart 56,000 sakkies per dag. (Kaapstad mark se maksimum verkope is 30,000 sakkies per dag.) ‘n Uitdaging word gerig aan agente om bogenoemde aartappelvoorraad deur Kaapstad mark te bemark met ‘n gemiddelde prys van ± R28.

Gemiddelde prys R per 10kg per maand op alle klasse behaal die afgelope vyf jaar.

· 2009
-
R30.91

· 2008
-
R19,77

· 2007
-
R18.21

· 2006
-
R18.59

· 2005
-
R16.74

Dit is duidelik dat daar ‘n goeie styging in die pryse behaal, was.
Vlnr agter: Dr Johan van Deventer, Peter Matthews, Tiekie de Kock, Rossouw Cillie, Charl le Roux 
Voor: Mark du Plessis, Fanie van der Merwe (Voorsitter)

Vlnr agter: Dr Johan van Deventer, Suretha Deetlefs, Tiekie de Kock, Rossouw Cillie, Charl le Roux

Voor: Peter Matthews, Mark du Plessis, Fanie van der Merwe 




Dr Johan van Deventer van Freshmark is oortuig dat sekere fasette van die varsprodukmark aansienlik verander het die afgelope jare. Een hiervan is bemarking. Hy meen dat dit noodsaaklik is vir pordusente om dieselfde moeite met hul bemarking te doen as met hul produksie. Daarteenoor is hy ook van mening dat sekere fasette onveranderd gebly het oor die jare. Sommige hiervan is integriteit en eerlikheid, die bou van verhoudings, dienslewering en die kwaliteit van produkte. Volgens hom is voedselveiligheid, verskeidenheid, varsheid en gerief belangrike faktore vir verbruikers. 








